ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ,  ՓՈՓՈԽՈՒԹՅՈՒՆ ԵՎ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Իրավական ակտի ընդունման անհրաժեշտությունը
Կառավարության որոշման նախագծի ընդունումը (այսուհետ` Նախագիծ) պայմանավորված է պետության կողմից երաշխավորված անվճար բժշկական օգնության և սպասարկման առավել արդյունավետ կազմակերպման, ուռուցքաբանական ծառայությունների համար հերթագրման մեխանիզմի չկիրառման արդյունքում առաջացած լրացուցիչ պարտավորությունների կատարմամբ, պայմանագրային գումարի չսահմանափակման սկզբունքով սպասարկվող ծրագրերի շրջանակներում դեպքերի թվաքանակի աճով:
2. Ընթացիկ իրավիճակը և խնդիրները 
Հանրապետության տարածքում պետության կողմից երաշխավորված անվճար և արտոնյալ պայմաններով բժշկական օգնության և սպասարկման կազմակերպման համար բուժհաստատությունների հետ կնքված պայմանագրային գումարների գերակատարումները պայմանավորված են անհետաձգելի հիվանդանոցային բժշկական օգնության կազմակերպման, որոշ ծրագրերի շրջանակներում մատուցվող ծառայությունների նկատմամբ պայմանագրային գումարի չսահմանափակման, ինչպես նաև առանց հերթագրման սկզբունքի բուժօգնության կազմակերպման սկզբունքի կիրառմամբ:
	Առողջության առաջնային պահպանման ծառայությունների շրջանակներում 2023 թվականի համար ավելացված գումարները մեծամասամբ ուղղվել են ըստ կատարողականի լրացուցիչ վարձատրության իրականացմանը: Առողջապահության նախարարի հրամանով հաստատվել է լրացուցիչ վարձատրության իրականացման հիմք հանդիսացող թվով 4 ցուցանիշներ, որոնց միջոցով գնահատվել է ԱԱՊ բուժանձնակազմի /ընտանեկան բժիշկ, թերապևտ, մանկաբույժ, բուժքույրեր/ կողմից մատուցված ծառայությունները: Ցուցանիշները ամփոփվում են դեկտեմբերի 1-ին նախորդող 12 ամիսների համար: Հաշվետու ժամանակահատվածի համար հաշվարկված ցուցանիշների համար հատկացվող միջոցների շրջանակներում կանխատեսվում է շուրջ 396,0 մլն դրամի թերակատարում:
· «Ախտորոշման ճշտման նպատակով լաբորատոր-գործիքային ախտորոշիչ հետազոտություններ նեղ մասնագիտացված կենտրոններում և շարունակական հսկողություն պահանջող և առանձին հիվանդությունների բուժման ծառայություններ» միջոցառմանը կհատկացվի 10,0 մլն դրամ: 
«Մոր և մանկան առողջության պահպանում» ծրագրի շրջանակներում հաշվի առնելով 0-18 տարեկան երեխաների հոսպիտալացման դեպքերի թվաքանակը, անպտուղ զույգերի համար վերարտադրողական օժանդակ տեխնոլոգիաների կիրառմամբ բժշկական օգնության դեպքերի թվաքանակը, շահառուների ընդլայնումը՝ անհրաժեշտ է նշված ծրագրի մասով կատարել վերաբաշխում 210,0 մլն ՀՀ դրամի չափով, որից 
· «Երեխաներին բժշկական օգնության ծառայություններ» միջոցառմանը կհատկացվի 105,0 մլն դրամ, 
· «Մտավոր, հոգեկան (վարքագծային), լսողական, ֆիզիկական (շարժողական) և զարգացման այլ խանգարումներով երեխաների գնահատման և վերականգնողական բուժման ծառայություններ» միջոցառմանը կհատկացվի 10,0 մլն դրամ, 
· «Անպտուղ զույգերի համար վերարտադրողական օժանդակ տեխնոլոգիաների կիրառմամբ բժշկական օգնության ծառայություններ» միջոցառմանը կհատկացվի 95,0 մլն դրամ:
	«Շտապ բժշկական օգնության ծառայություններ» ծրագրի «Շտապ բժշկական օգնության ծառայություններ» միջոցառման շրջանակներում կանխատեսվում է թերակատարում 20,0 մլն ՀՀ դրամի չափով:
	«Ոչ վարակիչ հիվանդությունների բժշկական օգնության ապահովում» ծրագրի շրջանակներում անհրաժեշտ է կատարել ավելացում 317,0 մլն ՀՀ դրամի չափով, որից
· «Հեմոդիալիզի և պերիտոնիալ դիալիզի անցկացման ծառայություններ» միջոցառման մասով 45,0 մլն դրամ: Նշված միջոցառումը փոխհատուցվում է պայմանագրային գումարի չսահմանափակման սկզբունքով, նշված ավելացումը անհրաժեշտ է ծառայությունների մատուցման անընդհատության և բուժման շարունակականությունը ապհովելու համար:
· «Անհետաձգելի բժշկական օգնության ծառայություններ» միջոցառման մասով 120,0 մլն դրամ: 
· «Ուռուցքաբանական և արյունաբանական հիվանդությունների բժշկական օգնության ծառայություններ» միջոցառման մասով 115,0 մլն դրամ: Ուռուցքաբանական բժշկական օգնության և սպասարկման ծառայությունները մատուցվում են առանց հերթագրման:
· «Սրտի անհետաձգելի վիրահատություններ» միջոցառման մասով 37,0 մլն դրամ: Նշված միջոցառումը փոխհատուցվում է պայմանագրային գումարի չսահմանափակման սկզբունքով, նշված ավելացումը անհրաժեշտ է ծառայությունների մատուցման անընդհատության և բուժման շարունակականությունը ապհովելու համար:
«Սոցիալապես անապահով և առանձին խմբերի անձանց բժշկական օգնություն» ծրագրի մասով՝ 
· «Ստոմատոլոգիական բժշկական օգնության ծառայություններ» միջոցառման մասով կանխատեսվում է 15,0 մլ դրամի թերակատարում:
· «Զինծառայողներին, ինչպես նաև փրկարար ծառայողներին և նրանց ընտանիքի անդամներին բժշկական օգնության ծառայություններ» միջոցառման մասով կանխատեսվում է 320,0 մլ դրամի թերակատարում: Նշված միջոցառման շրջանակներում ծառայությունները մատուցվում են զինվորական, փրկարար ծառայողներին և նրանց հավասարեցված անձանց, մարտական գործողությունների արդյունքում վիրավորում ստացած անձանց և փոխհատուցվում է պայմանագրային գումարի չսահմանափակման սկզբունքով: Առկա թերակատարումը պայմանավորված է առողջապահության նախարարության կողմից  իրականացվող միջոցառումների արդյունքում ամբուլատոր պայմաններում տրամադրվող դեպքերի սահմանափակմամբ: 
· «Պետական հիմնարկների և կազմակերպությունների աշխատողների բժշկական օգնության և սպասարկման ծառայություններր» միջոցառման մասով կանխատեսվում է 80,0 մլ դրամի թերակատարում: Նշված թերակատարումը պայմանավորված է սոցիալական փաթեթի շահառուների թվաքանակի ճշգրտմամբ և սոցիալական փաթեթի շահառու հանդիսացող անձանց վերաբերյալ Արմեդ էլեկտրոնային առողջապահական համակարգում տվայլների հաշվառմամբ: 
«Վարակիչ հիվանդությունների կանխարգելում» ծրագրի շրջանակներում անհրաժեշտ է կատարել ավելացում 45,0 մլն ՀՀ դրամի չափով՝
· «ՄԻԱՎ/ՁԻԱՀ-ի կանխարգելման և բուժօգնության ծառայություններ» միջոցառման մասով 45,0 մլն դրամ: Պայմանագրային գումարի գերակատարումը պայմանավորված է շահառուների թվաքանակի ավելացմամբ: 
Պետության կողմից երաշխավորված անվճար բժշկական օգնության և սպասարկման շրջանակներում ստանձնած պարտավորությունների ամբողջական կատարման համար նշված ծրագրերի շրջանակներում անհրաժեշտ է իրականացնել միջծրագրային վերաբաշխում 901,0 մլն դրամի չափով: Նշված գումարից 582,0 մլն ՀՀ դրամ կհատկացվի ՀՀ առողջապահության նախարարության կողմից ֆինանսավորվող այլ ծրագերի շրջանակներում գերակատարումների ֆինանսավորմանը, իսկ 319,0 մլն ՀՀ դրամը կուղղվի ՀՀ պետական բյուջեի պահուստային ֆոնդ:
[bookmark: _GoBack]Գնումների Armeps հարթակում պայմանագրային գումարների նվազեցումներն արտացոլելու աշխատանքները ընթացքի մեջ են: Որոշման ընդունման պահին նշված նվազեցումների ամբողջ ծավալով չարտացոլելը պայմանավորված է փոփոխությունների մեծ ծավալով (ավելի քան 400 պայմանագրերի փոփոխություն):
3.    Առաջարկվող կարգավորումների բնույթը.
Կառավարության որոշմամբ առաջարկվող նախագծի նպատակը մատուցված/մատուցվելիք բժշկական օգնության և սպասարկման ծառայությունների դիմաց առաջացած պարտավորությունների ամբողջական կատարումն է և շահառուներին պետության կողմից երաշխավորված անվճար և արտոնյալ պայմաններով բժշկական օգնության և սպասարկման ծառայությունների հասանելիությունը և մատչելիությունն ապահովելն է:
4. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է Առողջապահության նախարարության պետական առողջապահական գործակալության և ֆինանսատնտեսագիտական վարչության աշխատակիցների կողմից: 
5. Իրավական ակտի ընդունման դեպքում ակնկալվող արդյունքը.
Կառավարության որոշման կիրառման արդյունքում ակնկալվում է բնակչությանը ապահովել պետության կողմից երաշխավորված անվճար բժշկական օգնության և սպասարկման ծառայություններով:
6. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
Նախագծի ընդունման արդյունքում նախատեսվում է ՀՀ պետական բյուջեի ՀՀ կառավարության պահուսատային ֆոնդին հատկացնել 319,0 մլն ՀՀ դրամ:
7. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության մասին.
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։
Նախագծի մշակման համար կիրառված իրավական ակտերն են` «Հայաստանի Հանրապետության 2023 թվականի պետական բյուջեի մասին» օրենքը և ՀՀ կառավարության 2022 թվականի դեկտեմբերի 29-ի N 2111-Ն որոշումը:
8. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծը բխում է ՀՀ Կառավարության 2021-2026թթ. Ծրագրի «4.5 Առողջապահություն» կետից: Անհրաժեշտ գումարը ուղղվելու է մատուցված բժշկական օգնության և սպասարկման պայմանագրային գումարների գերակատարումների և առկա պարտավորությունների մարմանը:
